
ӨМІРБАЯНЫ

•Қаз дауысты Қазыбек би, Қазыбек Келдібекұлы – қазақ халқының XVII – 
XVIII-ғасырлардағы ұлы үш биінің бірі, көрнекті қоғам жəне мемлекет 
қайраткері. Орта жүз арғын тайпасының қаракесек руына кіретін 
болатқожа атасынан шыққан ол 1667 жылы Сыр бойында дүниеге 
келген. Арғы аталары Шаншар абыз, Бұлбұл, өз əкесі Келдібек — 
есімдері елге белгілі əділ билер болған.

•Қаз дауысты Қазыбектің оқыған жерлері, алған білімі туралы нақты 
дерек жоқ. Дегенмен, ел аузындағы əңгіме, аңыздар мен биден жеткен 
шешендік сөздер оның өз заманында білімді де жетелі, халықтың ауыз 
əдебиеті мен салт-дəстүр, рəміздерін, ата жолы заңдарын мейлінше 
мол меңгерген, озық ойлы, əділ де көреген, батыл да батыр адам 
болғандығын айқын аңғартады. Əділдігі мен алғырлығы үшін Тəуке хан 
Қазыбекті Орта жүздің Бас биі еткен. Би Əз Тəукенің тұсында хан 
кеңесінің белді мүшелерінің бірі болса, Сəмеке, Əбілмəмбет, Абылай ел 
билеген кезеңдерде де мемлекет басқару ісіне жиі араласып, ішкі-
сыртқы саясатта ақыл-кеңестер беріп отырған.

•Би 18-ғасырдың 40-жылдарының басында Сыр бойынан Арқаға 
қарай көшіп, Ұлытау, Қарқаралы өңірін қоныс қылып, Семізбұғы 
тауының беткейлерін жайлаған. Қазыбектен: Бекболат, Қазымбет, 
Базаргелді, Барқы, Сырымбет есімді бес ұл, Маңқан (Қамқа) деген 
бір қыз туған. Қазыбек ұрпақтары ата-баба жолын қуып, сөз 
ұстаған парасатты əділ қазылар атанған. Баласы Бекболат, одан 
кейінгі Тіленші, Алшынбайлар да дүйім жұртты аузына қаратқан 
əділ де тура билер болған. Белгілі əнші-композитор Мəди Бəпиұлы 
да Қазыбек бидің ұрпағы. [3]
•Қазыбек би 1764 жылы Семізбұғы тауының етегіндегі Теректі 
қыстағында 97 жасында дүниеден өткен. Денесін баласы 
Бекболат Түркістандағы Қожа Ахмет Ясауи кесенесіне апарып 
жерлеп, басына құлпытас орнатқан. Қазыбек бидің қайраткерлік 
қызметі мен шешендік өнері туралы Алексей Левшин, Шоқан 
Уəлиханов, Шаһабуддин Маржани, Балтабай Адамбаев, Нысанбек 
Төреқұлов, т.б. зерттеулері сақталған. Жазушы Софы Сматаевтың 
“Елім-ай” романында кемеңгер бидің келісімді тұлғасы жасалған. 
Қарағанды облысында бір ауданға, Алматы, Шымкент 
қалаларында көшелерге би есімі берілген, ел ордасы – Астанада 
ескерткіш орнатылған. Қазыбек бидің əдеби мұрасы əр жылдарда 
баспадан жарық көрген шешендік сөздер жинақтарына енгізілген.

БАЛА БИДЕН ДАНА БИГЕ

•Ел “Ақтабан шұбырынды, Алқакөл сұлама” нəубетіне ұшырап, 
қатты күйзеліске түскен кезеңде Қазыбек би өзге де билермен 
бірге Сəмеке, Əбілмəмбет хандардың, Барақ, Батыр, Абылай 
сұлтандардың арасын жарастыруға күш салды, оларды өзара 
ынтымаққа шақырды. Орыс патшасымен достық қарым-
қатынас орнатуды жақтады. Абылай сұлтан тұтқынға түсіп 
қалғанда Қазыбек би Абылайды құтқару үшін қолдан келген 
барлық дипломаттық айла-əрекеттерін жасаған. Би 1762 ж. 
Абылай сұлтанға Қытай боғдыханынан іргені аулақ салуға 
кеңес берген. Қазыбек мемлекет істерімен қатар руаралық, 
сұлтандар арасындағы кикілжің тартыстарға да əділ билігін 
айтып отырған. Орыс патшасының өктемдігіне қарсы 1740 
жылғы башқұрттар көтерілісінің басшысы Қарасақалдың 
Қабанбай батырға бармас бұрын Қазыбек биге келіп 
паналағаны белгілі. Ал Барақ сұлтан қысастықпен 1748 ж. 24-
тамызда Кіші жүз ханы Əбілқайырды өлтіргенде, мұны ел 
бірлігіне іріткі салатын қылмыс деп бағалаған.

www.ZHARAR.com



•Сен қалмақ та, біз қазақ,
•Қарпысқалы келгенбіз,
•Сен темір де біз көмір,
•Еріткелі келгенбіз,
•Екі еліктің лағын Теліткелі 
келгенбіз.

•Танымайтын жат елге
•Танысқалы келгенбіз,
•Танысуға келмесең,
•Шабысқалы келгенбіз,
•Сен қабылан да, біз арыстан,
•Алысқалы келгенбіз,
•Жаңа үйреткен жас тұлпар,
•Жарысқалы келгенбіз,
•Тұтқыр сары желімбіз
•Жабысқалы келгенбіз,
•Берсең жөндеп бітімді айт,
•Бермесең дірілдемей жөніңді айт,
•Не тұрысатын жеріңді айт! 

ҚОСЫМША АҚПАРАТТАР
Қазыбек Келдібекұлы (1667-1764) Сырдария жағалауындағы ауылда туып, жастық 
шағын Қаратау, Ұлытау атырабында өткізсе керек. Қазақ шежіре деректері 
бойынша, Қазыбек Арғынның Қаракесек (Болатқожа) руынан. Сол Қаракесектің бір 
атасынан Бұлбұл, одан Шаншар туады. Бұларда оқыған, тоқығаны көп, ақылгөй 
абыз, шешен би көп өткен.
Шаншардың екінші əйелі Айбикеден Келдібек, Тыныбек, Жəнібек, Есіркеп (оларды 
ел "төрт бегі" деп те атаған) тарайды. Келдібек кезінде аузына ел қаратқан белгілі 
шешен, би бопты. Ол отыз жасқа келгенше үйленбей жүріп алыпты. Оның себебін ел 
былай аңыз етеді: Бұлбұл бабасы түсінде - сен қатын алмайсың, ешбір əйелге көзіңді 
салмайсың. Алатын əйелің мынадай болады: ұзын бойлы сары қыз, оң аяғы ақсақ, 
оң жақ құлағының түбінде танадай меңі, екі емшегінің арасында алақандай қалы 
болады. Сен соған үйлен - депті. Айтқанындай Келдібек сол қызға кеш жөнекей 
кездесіп, танысады. Ол қыздың аты Тоқмейіл екен. Айттырып алмақ боп жүргенде 
əке-шешесі:
- Балам-ау, басқа сұлу қыздар тұрғанда, өзі түсі келмеген қыз екен, уəделескен құда, 
жегжаттарды қайтеміз? - дегенде, Келдібек:
Қаймағын піскен сүттің алдым қалқып, Аяғы ақсақ болғанмен, ақылы артық. Көзі 
қыли, сөзі мен ісі түзу. Сөйлескеннен өн бойым кетті балқып, - депті. Тағы бірде 
құрбы-құрдастары Келдібектің үйінде отырып, оны кекетіп, келемежге айналдыра 
беріпті. Сонда жаңа түскен жас келіншек əдеппен сыпайы ғана:
Көзім қыли, жасырмаймын, ақсақпын. Келдікеңмен сондай тату жақсы-ақпын. 
Татулықтың белгісіндей тамаша, Төрт Бошанды билейтін ұл таппақпын, - дегенде, 
əлгілер "бұл тегін адам емес екен, қалжыңды қояйық" десіпті. Айтқанындай-ақ 
Тоқмейіл анадан атақты Қазыбек би дүниеге келеді. 

Қазыбек би жайлы 
əңгіме

Ертеде бір байдың Ақбалық деген жалғыз қызы толықсып бой 
жеткен шағында, мырза-серілердің бірін де қаламай өз үйінің 
кедейліктен басқа міні жоқ қойшысы Қозыбаққа ғашық бопты. 
Қыздың əкесі момындау, бірақ ағалары "бесқасқа" атанған "сен 
тұр мен атайындар" екен. Ата-ана, жақын туыстары 
Ақбалықты жылатпай өзінің сүйгеніне қосыпты.
Ақбалық төркінінен түк жасау алмай, қотан шетіне отау 
тіктіріпті. Бұған намыстанған ру басшылары Қаз дауысты 
Қазыбекті шақыртады. Қазыбек қызды сынау үшін əдейі бір 
топ кісімен Ақбалықтікіне кеп түсе қалады.
Қозыбақ койын жусатып тастап, үйіне жаңа келген екен. 
Қазыбек би амандык үстінде Ақбалык сұлуды қағытып:
- Е, қарындас, мəнді сөзден мəн шығады, бимөнді сөзден не 
шығады? Жапалақ аққуды іліпті, одан не мəн шығады?! - 
дейді.
Ақбалық сұлу осы арада мүдірместен:
- Рас, мəнді сөзден мəн шығады, мəнсіз сөзден не шығады? 
Жапалақтың аққуды ілгеніне таңырқайсыз, оның тағы да бір 
сарыала қаздан дəмесі бар,- депті. Қазыбек қыздың қойшыны 
шын ықыласымен сүйгеніне риза болып намыс қуған ағайын-
жұртына: Байлық мұрат емес, Жоқтык ұят емес, Теңін 
тапқанды тегін бер, Қосағымен коса ағарсын, - деп, тоқтам 
салып кетіпті.

ҚАЗЫБЕК БИДІҢ КӨҢІЛ 
СҰРАУЫ

•Бұқар жыраудың қартайған кезінде көңілін сұрамақ 
болып Қаз дауысты Қазыбек би келеді.

•Төсекте жатқан Бұқар жырау:
•- Бірден онға дейін санның мағынасын маған ешкім 
айтып бере алмады, Қазыбек, сен айтып берші? - 
деген. Сонда Қазыбектің берген жауабы:

•- Бір дегеніңіз - бірлігі кеткен ел жаман.
•Екі дегеніңіз - егесіп өткен ер жаман.
•Үш дегеніңіз - үш бунақты шідерден шошынар ат 
жаман.

•Төрт дегеніңіз - білікті адамнан белгілі бала тумаған 
жаман.

•Алты дегеніңіз - аймағын билей ал маған кісі жаман.
•Жеті дегеніңіз - жетем деген мақсатына жете алмаған 
жаман.

•Сегіз дегеніңіз - серкесіз бастаған қой жаман.
•Тоғыз дегеніңіз - толғанғаныңыз.
•Он дегеніңіз - өткеніңіз, о дүниеге жеткеніңіз.

ҚАРАҒАНДЫДА ҚАЗЫБЕК 
БИГЕ ЕСКЕРТКІШ 
ҚОЙЫЛДЫ

